
   Çĕрĕпех кĕçĕр кӳршĕ вăрçрĕ,

Хăй арăмне таптарĕ, тăсрĕ.

Лешĕ чăтаймасăр ватнине

Тухса тарнă выльăх картине.



Хĕлле сивĕ... мĕн тăван?

Ĕне çумне йăпшăнан.



Çĕрĕпех ĕне çумĕнче вăл выртрĕ,

Çапах та çан-çурăмне сивĕ тытрĕ. 

—  Ах...ах... мĕнле пурăнас ку арçынпа?

Тавăрас пулать пуль çăкăрпа.



Арçын хаяр... мĕн тăван?

Пурнăçшăнах çырлахан.



Арçын пуççăн эп хĕрарăм тăлăх,

Чупкăн аякра акса çӳрет вăрлăх.

Вăйпах вăл тутарчĕ виçĕ ача.

Ах, Турă памарĕ мана хĕрача.



Арçын ирсĕр... мĕн тăван,

Ирĕксĕрех çуратан.



Аякра вăл икĕ ача тутарчĕ,

Анчах та пуринчен те тарчĕ.

Каяллах вăл килчĕ киле,

Турĕ мана вăл чĕрĕ виле.



Чунăм çапла... мĕн тăван?

Ачасемшĕн çураçан.

